
				এই পাতাটির মুদ্রণ সংশোধন করা প্রয়োজন। 
brS বিবিধ "প্ৰবন্ধ
স্বামীর প্রতি অবিচলিত ভক্তি-প্ৰহারে, অত্যাচারে, বিসর্জনে) কলঙ্কেও যে ভক্তি অবিচলিত, তাহাই যদি সতীত্ব হয়, তবে শকুন্তলা অপেক্ষা দেসুন্দিমোনা গরীয়সী। স্বামিকর্তৃক পরিত্যক্ত হইলে শকুন্তলা দলিতফণা সৰ্পের ন্যায় মস্তক উন্নত করিয়া স্বামীকে ভৎসনা করিয়াছিলেন। যখন রাজা শকুন্তলাকে অশিক্ষা সত্ত্বেও চাতুৰ্য্যপটু বলিয়া উপহাস করিলেন, তখন শকুন্তলা ক্ৰোধে, দম্ভে পূর্বের বিনীত, লজ্জিত, দুঃখিত ভাব পরিত্যাগ করিয়া কহিলেন, “অনাৰ্য্য, আপনার হৃদয়ের ভাবে সকলকে দেখ ?” যখন তদুত্তরে রাজা, রাজার মত, বলিলেন, “ভদ্রে ! দুষ্মন্তের চরিত্র সবাই জানে,” তখন শকুন্তলা ঘোর ব্যঙ্গে বলিলেন,
তুহ্মে জেব পমাণং জাণধ ধৰ্ম্মখিদিঞ্চ লো অস্ম ।
লজাবিণিজিদাও জাণিন্তি ণ কিম্পি মহিলাও ৷
এ রাগ অভিমান, এ ব্যঙ্গ দেসন্দিমোনায় নাই । যখন ওথেলো দেসন্দিমোনাকে
সর্বসমক্ষে প্রহার করিয়া দূরীভূত করিলেন, তখন দেসুন্দিমোমা কেবল ঋলিলেন, “আমি দাডাইয়া আপনাকে আর বিরক্ত করিধি না ।” বুলিয়া মাইতেছিলেন, আধার ডাকিতেই - “প্ৰভু !” বলিয়া নিকটে আসিলেন। যখন ওথেলে। অকৃতপরাধে তঁহাকে কুলটা বলিয়া ধু অপমানের একশেষ করিয়াছিলেন, তখনও দেসুন্দিমোনা “আমি নিরপরাধিনী, ঈশ্বর জানেন” ঈদৃশ উক্তি ভিন্ন আর কিছুই বলেন নাই । তাহার পরেও পতিস্নেহে বঞ্চিত হইয়া, পৃথিবী শূন্য দেখিয়া, ইয়াগোকে ডাকিয়া বলিয়াছেন,
O good Iago, What shall I do to win my lord agai! ? Good friend go to him ; fol, by t.js light of heaven, I know not how I lost him. Here I kneel :
ইত্যাদি। যখন ওথেলো ভীষণ ব্রাহ্মসের ন্যায় নিশীথশম্যাশায়িনী সুপ্ত সুন্দরীর সম্মুখে “বধ করিাধ !” বলিয়া দাড়াইলেন, তখনও রাগ নাই।--অভিমান নাই—অবিনয় বা অস্নেহ নাই-দেসাদিমোনা কেবল বলিলেন, “তবে ঈশ্বর আমায় রক্ষা করুন।” যখন দেসন্দিমোনা, মরণভয়ে নিতান্ত ভীত হইয়া, এক দিনের জন্য, এক রাত্রির জন্য, এক মুহূৰ্ত্ত জন্য জীবন ভিক্ষা চাহিলেন, মূঢ় তাহাও শুনিল না, তখনও রাগ নাই, অভিমান নাই, অবিনয় নাই, অস্নেহ নাই। মৃত্যুকালেও যখন ইমিলিয়া আসিয়া তাহাকে মুমূর্ষু দেখিয়া জিজ্ঞাসা করিল, “এ কাৰ্য্য কে করি’ল ?” তখনও দেসুন্দিমোনা বলিলেন, “কেহ না, আমি নিজে । চলিলাম!! আমার প্রভুকে আমার প্রণাম জানাইও। আমি চলিলাম।” তখনও দেস্দিমোনা লোকের কাছে প্ৰকাশ করিল না যে, আমার স্বামী আমাকে বিনাপরাধে বধ করিয়াছে।

